Nafarroako Parlamentuko Mahaiak, 2020ko irailaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkezturiko galdera, Ekonomia eta Ogasun Departamentuak Ogasuneko bi kudeatzaile eta ikertzaile laguntzaile lanpostu betetzeko bi pertsona kontratatzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA
EH Bildu Nafarroa talde parlamentarioko Adolfo Araiz Flamarique jaunak Ekonomia eta Ogasuneko Departamentuari egindako honako galdera hauek aurkezten dizkio Mahaiari, idatziz erantzun diezazkion: 
2020rako Nafarroako Aurrekontu Orokorrei buruzko Foru Lege proiektuari aurkeztutako zuzenketen eztabaidan Nafarroako Alderdi Sozialista eta EH Bildu Nafarroa talde parlamentarioek elkarrekin aurkeztutako bi zuzenketa onetsi ziren, 100.000 euro igo zedin lan-kontratupeko langileen ordainsarien eta gizarte segurantzaren aurrekontu-partida. 
Igoera horren xedea zen bi pertsona bitarteko gisa kontratatu ahal izatea – kudeatzaile eta ikertzaile laguntzaile lanpostu berriak, B mailako funtzionario araubidean, sortzeko eta betetzeko prozesua garatu bitartean–, iruzur fiskalaren aurka borrokatzen duten langileen kopurua handitzeko. 
Gauzak horrela, honako hau jakin nahi dugu:
Egin al da iruzur fiskalaren aurkako borrokan jardun behar zuten bi pertsona horiek bitarteko gisa kontratatzeko prozesua, zeina lan-kontratupeko langileen ordainsarien eta gizarte segurantzaren aurrekontu-partida 100.000 euro igota finantzatu behar baitzen? 
Egin ez bada, kontuan izanda Gobernuak legegintzaldi honetarako zeuzkan helburuetako bat dela –onetsitako zuzenketaren zioetan esaten zenaren arabera– iruzur fiskalaren aurka borrokatzen duten langileen kopurua handitzea, zergatik ez dira egin kontratazioak? 
Bitarteko langile horien kontratazioa egin ez bada, departamentuak aurreikusita al dauka ekitaldi honetan kontratatzea langile horiek? 

